
Isumaginninnermi suliassat pillugit § 37 naapertorlugu apeqqutip nr. 2019-247-p 
akineqarnera 

Asasara Mikivsuk Thomassen 

Apeqqutinut nassiunneqartunut Naalakkersuisut qujapput. 

1. Oqartussaasoqarfiit assigiinngitsunik suliallit isumaginninnermi suliassat 
pillugit suleqatigiinnissaannut inatsisartut peqqussutaat nr. 14, 1. november 1982-
meersoq ullutsinnut naleqqussarlugu nutartertariaqarnera Naalakkersuisut qanoq 
isumaqarfigaat? 

Inatsisartut peqqussutaat matumani pineqartoq qanganisaammat, soorlu aamma 
isumaginninnermik- aamma pitsaaliuinermik suliassaqarfimmi soqutiginnittut taakkua 

peqataaffigisaannik allanik siunnersuisooqatigeeqartoq, aalajangiisartoqartoq aamma 
ataatsimiititaliaqartoq Naalakkersuisut ilisimavaat. Isumaginninnermik- aamma . 
pitsaaliuinermik suliassaqarfimmi siunnersuisooqatigiit, aalajangiisartut aamma 

ataatsimiititaliat pillugit ajornannginnerusumik aaqqissuussisoqarsinnaannginnersoq 

pillug~ Naalakkersuisut qulaajaanissamik pilersaaruteqarput. Ataatsimiinnermi ulloq 10. 
maj 2019-imi pisumi Naalakkersuisut Naalakkersuinikkut Ataqatigiissaarisoqatigiinnut 

tamanna pillugu ilisimatitsipput. 

Aaqqissuussinernik inatsisillu allanngortitsinissamik pisariaqartitsisoqarnersoq 
qulaajaanermi erseqqissarneqassaaq. Matumani aamma Inatsisartut peqqussutaani 

pineqartumi allanngortitsinissamik pisariaqartitsisoqarnersoq ilanngullugu. 

Taamaattoq isumaginninnermi suliassat pillugit kommunit oqartussaasoqarfinnik 
assigiinngitsunik sulialinnik suleqateqarnerat Inatsisartut peqqussutaatigut 
killilersorneqanngilaq. Taamaammallu kommunit taakkuunerupput oqartussaasoqarfiit 

assigiinngitsunik suliallit akornanni suliassat assigiinngitsut suleqatigiissutiginissaat 
pillugit kaammattortariallit. 

a. Naalakkersuisut nutarterinissamik isumaqarunik, qanoq 
allanngortinneqassanersoq eqqarsaateqarpat? 

Qulaajaaneq naammasseriarpat qulaajaanerullu inatsisitigut allannguinissaq 

peqqutissaqartoq takutippagu, taava pisariaqartinneqartumik inatsisitigut 

alloriartoqarumaarpoq. Aamma apeqqut 1-imut akissut takuuk. 

b. Naalakkersuisut nutarterinissamik isumaqanngikkunik, sooq 
aaqqinneqarsinnaannginneranik sunik nassuiaatissaqarpat? 

Apeqqut 1-imut aamma 2-mut akissutit takukkit. 

